
 Ishlab chiqarish texnologik jarayoni vaqtida yo‘qotishlar bo‘lishi tabiiy holdir. Har qanday texnologik jarayonni mohiyati shundan iboratki, u ishlab chiqaruvchi kuchlar va vositalar yordamida, belgilangan vaqt oralig‘ida, ma'lum bir hajmdagi ish bajarilishini anglatadi. Umumiy holatda esa ishlab-chiqarish jarayonining ish hajmi bir jinsli bo‘lmay, balki bir qancha bir-biridan farq qiluvchi katta va kichik turdagi xususiy hajmdagi ishlardan tashkil topgan. 
  Shunday qilib, har qanday ishlab chiqarish texnologik jarayoni bir qancha mos keluvchi hajmlarda namoyon bo‘ladi. Bular asosiy (aktiv), qo‘shimcha va yo‘qotish (passiv). Bular bir-biri bilan o‘zaro chambarchas bog‘langan. Ishni tashkil etishni va avtomatlashtirishni tanlash usuli, uning hajmiga, vaqtiga va bajarilish sharoitiga bog‘liq bo‘ladi. Bundan tashqari, ishlab chiqarish harakat ketma–ketligidagi to‘xtalishlarni (konveyrli jarayonda) ham hisobga olish kerak. Bevosita ushbu shartlar ishlab chiqarishda o‘rnatilgan talabga va belgilangan vaqtga mos kelishi kerak. 
Imitatsiya (lotinchadan imitatio – taqlid) – kimgadir yoki nimagadir taqlid qilish, o‘xshatish, qabul qilish, takrorlash demakdir. 
 Imitatsion model - bu tashqi va ichki ta’sirlar ostidagi tizmlarni yozish majmuasi va tashqi ta’sirlar, tizimning ishlash algoritmlari yoki tizimni holatlarini o‘zgarish qoidasidan iborat. Bu algoritm va qoidalar mavjud bo‘lgan analitik va sonli yechimlarni aniqlashni imkonini bermaydi, ammo tizimni ishlash jarayonini imitatsiya qilish (ko’chirish) va qiziqtirayotgan xarakteristikalarni (ko‘rsatkichlarni) o‘lchash yoki aniqlash imkonini beradi. 

1-rasm. Imitatsion tadqiqot jarayoni 
 Imitatsion modellar analitik va sonli modellardan farqliroq keng sinfdagi ob’ekt va jarayonlar uchun yaratilishi mumkin. Imitatsion modellardan foydalanish uchun odatda imitatsion modellarni tasvirlash (yozish) vositalari universal yoki maxsus algoritmik tillar hizmat qiladi. Imitatsion modellar ko‘proq darajada hisoblash tizimlarini pog‘onada tadqiq etishga mo‘ljallangan. 
           Imitatsion modellashtirish (ingliz tilida simulation modeling) fizik va matematik modellashtirishlar o‘rtasida mavjud qarama – qarshilikni yengish bilan bog‘liqdir. Yuqorida ta'kidlanganidek fizik modellashtirishda bo‘ladigan to‘siqlar, bu modellarning qo‘llanilishi mumkin bo‘lgan hollarning chegaralangani va bu modellarni qayta moslashning murakkabligidir. Amalda har bir  yangi vazifani yechish uchun yangi model yaratish (ishlab chiqish) talab etiladi. Bu usulning yana bir jiddiy kamchiligi sifatida, ekspermentlarni o‘tkazish tezligining chegaralanganini ko‘rsatish mumkin.  
 
[image: ] 
2-rasm. Imitatsion modellashtirishning texnologik sxemasi: 
1-haqiqiy tizim; 2 - mantiqiy-matematik modelni qurish; 3 - modellashtirish algoritmini ishlab chiqish; 4 - imitatsion modelni qurish; 5-imitatsion tajribalarni 
rejalashtirish va o’tkazish; 6 – natijalarga ishlov berish va tahlil qilish; 7-haqiqiy tizim haqida xulosa chiqarish (qaror qabul qilish) 
  
          Imitatsion modellashda model blokini tasvirlash uchun matematik shakl saqlanib qoladi, lekin matematik modellashtirishga xos analitik yechimini topish uchun zarur bo‘lgan chegaralash va soddalashtirish talablari olib tashlanadi. Imitatsion model yordamida eksperiment o’tkazish fizik modellashtirish yordamida eksperiment o’tkazishga mos keladi, lekin fizik ob'ekt o‘rniga mashina dasturi qo‘llanilishi tufayli fizik va real modellardan foydalanganda kelib chiqadigan asosiy qiyinchiliklar, modelni qayta qurish va eksperiment shartlarini o‘zgartirishlarga bog‘lik bo‘lgan qiyinchiliklar yo‘qoladi. 
Imitatsion model qurilmalari – ob'ektlarining mexanik o‘xshashligi nazariyasi asosida yaratiladigan imitatsion modeldan iborat bo‘lgan texnik vositalar majmuasidir. 
Mavjud ob'ektda tajribalar o‘tkazmasdan turib, hodisaning mohiyatini ifodalash, tasvirlash, aks ettirish, ko‘rsatish imitatsiyalash jarayonining mohiyatini ifodalaydi. 
 Shundan kelib chiqqan holda, imitatsion modellashtirish – bu ob'ektning modelini konstruksiyalash jarayoni va bu modelda ob'ektning holatini tushunish yoki aniqlash maqsadida tajribalar o‘tkazish demakdir. 
 Imitatsion tizim - jarayonlarni tekshirish nazariyasining va boshqarishning maqsad vazifalari berilgan tizim deb hisoblaymiz ya’ni murakkab masalalarda olingan tadqiqot obe’ktini maqsadidan kelib chiqadi. Bu muammoni tadqiqotlarsiz hal qilib bo'lmaydi. Biroq taqiqotlarning faqat o'zi ham barcha ma’lumotlarni tahlil qilishga imkoni yetmaydi. Matematika bilan tadqiqotning maqsadi «Mashina matematikasi» ning eng muxim masalasidir. Bunday o'zaro munosabatlarni ta’minlash uchun ko'p marta model bilan mashina tadqiqotini tashkil eta olish talab etiladi. O`rganilayotgan jarayonning kechishini imitatsiyalaydigan maxsus yordamchi dasturlar va ma’lumotlar ba’zalari bilan birlashtirilgan variantli hisoblashlarni tezkor amalga oshirishga imkon beruvchi modellar majmuasiga imitatsiyali tizim deyiladi. Imitatsion tizimlardan foydalanishga zamonaviy EHM larining paydo bo'lishi yanada takomillashgan operatsion sistemaga va periferiya qurilmalarga keng imkoniyat yaratdi. Bu mashinalar yanada qatiy tahlil metodlarini va everistik usullarni birlashtirishga imkon berdi. 
[image: ] 
3-rasm. Imitatsion modellashtirishning texnologik bosqichlari 
 
 Imitatsion tizimlar yaratilgandan keyin imkoniyatli strategiyalarni baholash bosqichi boshlanadi. Buning natijasida modelni ko'rishda qilingan chetlanishlarga natijalarning sezgirligi tekshiriladi. Agar asosiy chetlanishlar noto’g’ri bo'lsa, modellashtirish bosqichiga qaytish zarur. Ko'p hollarda boshlang'ich variantni sezilarsiz o'zgartirib modelni yaxshilashga erishiladi. Yechimni tizimli tahlil etish navbatdagi barcha sonli qiymatlarni birlashtirish va ko'rsatkichlar uchun mos keluvchi omillarni aniqlashdan iborat. 
 Natijada barcha ko'rsatkichlar yagona funksiyaga keltiriladi, buning natijasida yechimning eng kerakli varianti ajratib olinadi. 
[bookmark: _GoBack]

